
SONDAJ POU KOMINOTE OZETAZINI YO

Kisa sondaj pou kominote
ozetazini yo an ye ?

Sondaj pou kominote ozetazini yo

an se yon sondaj biwo resansman
ameriken an ap fé nan tout peyi a, epi
menm nan zon kote endyen ameriken
epi natif natal Alaska rete e, léfini, sou
teritwa Awayi.

Sondaj sou kominote ameriken an

ap, chak lane, bay enfomasyon kritik
sou sitiyasyon ekonomik, sosyal,
demografik ak lojman nan tout
kominote peyi a. Tout kominote peyi a
di sondaj pou kominote ozetazini yo an
ede yo pran bon dezisyon byen enfome
e sondaj la fondamantal pou lavni
kominote a.

WWW.census.gov/acs/www

Eske sondaj pou kominote
ozetazini yo an ap nan resansman
lane 2010 lan ?

Wi. Resansman lane 2010 lan ap
konsantre pou n konnen konbyen
moun ki genyen nan peyi a. Se chak
lane sondaj pou kominote ozetazini yo
an ofri kominote yo menm enfomasyon
detaye sa a ki, anvan, te disponib sél
le biwo resansman ameriken an te fe
yon resansman sou popilasyon chak
10 zan.

M pa janm tande pale de sondaj
pou kominote ozetazini yo an.
Eske w ka di m depi ki le y ap fe
li?

Sondaj pou kominote ozetazini yo an
komanse nan lane 1996 nan kék konte
peyi a. Jodi a sondaj la fet nan tout
konte peyi Etazini epi nan Puerto Rico,
men la se sondaj pou kominote Puerto
Rico ke yo rele |.

Kijan y ap itilize repons mwen
bay nan sondaj pou kominote
ozetazini yo an ?

Kesyon ki nan sondaj pou kominote
ozetazini yo an obligatwa pou n
ranmase enfomasyon nesesée pou

n dirije oswa evalye pwogram
gouvenmantal. Kesyon ki nan sondaj
sa a se menm ak enpe nan kesyon ki
nan resansman chak 10 zan an.

= Enfomasyon sou revni ede n fée
konparezon nivo ekonomik ant
plizye zon. Gen anpil pwogram
federal ak pwogram leta ki sevi

ak enfomasyon sa a pou yo distribye

lajan k ap ede devlopman kominote
a.

= Repons ou bay kesyon transpo
pou ale epi soti nan travay ap ede
depatman transpo ameriken an
tabli devlopman wout, devlopman
sevis transpo piblik ak pwogram k
ap ede redui anbouteyaj.

= Enfomasyon sou laj ap sévi nan
pwogram federal pou pwoblem
peman ak sevis pou timoun, moun
ki nan laj pou yo travay epi pou
granmoun.

= Repons pou kesyon sou revni ak

lojman ap ofri yon enfomasyon
jeneral pou depatman Kay ak
devlopman vil Ameriken yo an
evalye kisa granmoun, moun ki gen
andikap ak pwopriyete kay ki pov
bezwen lakay yo.

Enfomasyon sou ras, anset panyol
ak lang manman ap sévi pou n
detéminen tout sa ki nesese pou n
gen yon eleksyon bileng dapre Iwa
sou dwa moun nan eleksyon epi pou
n kontwole opotinite egal ego nan
anplwa travay dapre lwa sou dwa
sivil la. Ras ak anséet panyol (oubyen
etnik panyol) pa menm kidonk fok n
gen diferan kesyon pou yo toulede.

Enfomasyon sou sévis milité ap sevi
pou depatman ki okipe zafé ansyen
konbatan ameriken mezire sa
ansyen konbatan yo bezwen epi pou
evalye pwogam ansyen konbatan yo
sou zafe edikasyon, travay ak swen
medikal.

Ki benefis | ap ye pou mwen si m
patisipe nan sondaj pou kominote
ozetazini yo an ?

Touletwa ajans federal, ajans leta ak
kominote yo di yo pa gen tout dénye
enfomasyon nesesée pou yo pi byen
konprann pwoblem ki genyen nan
kominote yo, pou yo ofri sevis nesese
epi pou yo ofri pwogram ak resous. Ma
p ba w egzanp sa yon chef kominote

di : « Li toujou enteresan pou n jwe
devinét men se pa toujou | ap fé bagay
yo mache ».

Repons ou bay nan kesyon sondayj
pou kominote ozetazini yo an ap ede
kominote kote w rete a tabli objektif,
idantifye pwoblém epi jwenn solisyon
pou pwoblém kominote a, jwenn
ekipman ak pwogram, epi mezire
péfomans tout pwogram yo.

Moun k ap itilize enfomasyon ki
dekouvri nan sondaj pou kominote
ozetazini yo an se :

WWW.census.gov/acs/www

Gouvénman lokal pou yo fé bidje,
evalye pwogram epi fé plan sou
pwojé devlopman kominote a.

Pwogram kominote (sétadi pwogram
pou granmoun, pwogram eskout,
bibliyotek, bank, lopital ak lot
oganizasyon nan kominote a) pou
yo ofri sevis nan kominote a epi pou
jwenn bildin, sevis ak pwogram.

Moun ki tabli transpo, sevi ak
enfomasyon transpo moun itilize
pou yo ale epi soti nan travay pou
oganizasyon sikilasyon lé anpil
moun ki ale epi ki soti nan travay
epi pou devlopman estrateji, sétadi
pwogram woulib ak oreé travay

ki chanje. Yo pran dezisyon pou
konstwi nouvo wout oubyen elaji
wout ki la deja, epi pou deviope
sistem transpo tankou tren lokal ak
sobwe apatide sa moun ap bezwen
nan lavni.

Eske m oblije reponn kesyon
ki nan sondaj pou kominote
ozetazini yo an ?

Wi. Gen yon lwa ki di w oblije reponn
sondaj la (Tit 13, kod ameriken,
seksyon 141, 193 ak 221). Menm
Iwa sa a di enfomasyon ou bay ap |
rete sekre.

Eske se chak ane m ap gen pou m
reponn kesyon sa yo ?

Non. Se selman kek adres kay ki
chwazi pou yo patisipe nan sondaj pou
kominote ozetazini yo an. Se chak 5
an yon adres kay ka chwazi anko pou
| patisipe nan sondaj la. Adrés sa yo
chwazi o aza e yo reprezante tout lot
adrés ki nan menm zon lan. Se pou

sa li enpotan pou tout adres kay ki
chwazi patisipe nan sondaj la.

Eske m oblije reponn kesyon
sondaj la menmsi m nan kay la
pou yon bout tan ?

Wi. Fok ou reponn tout kesyon sondaj
la si w rete nan adrés kay sa pandan
omwen 2 mwa. Fok ou reponn yon
pati nan sondaj la si w pa p rete nan
adreés kay la pou 2 mwa kifé se pou w
li enstriksyon yo pou w konnen ki pati
pou w reponn. Yon reprezantan biwo
resansman an ka ede w. Enfomasyon
sa a ede kominote yo, plizyé fwa nan
ane a, fé plan nesesé kwak popilasyon
an ap chanje.

Eske repons mwen bay nan sondaj
la ap rete sekre ?

Wi. Tit 13, kod ameriken, seksyon 9 di
repons ou yo ap rete sekre. Lwa sa a
byen di biwo resansman an ka sevi ak
enfomasyon moun founi pou kesyon
estatistik e yo pa ka ni pibliye ni pataje
okenn enfomasyon ki ta pemet yo
idantifye moun ki patispe nan sondaj la.

Kijan m ka we rezilta sondaj la ?

Enfomasyon sa a ap pibliye nan sit
entenet biwo resansman American
Factfinder® a nan
http://factfinder.census.gov.

W ap jwenn rezilta yo sou plizyé fom
pou tout moun ka konprann li, setadi
moun k ap we rezilta yo pou premye
fwa (moun ki selman vle weé rezilta yo)
jis nan moun ki gen gwo eksperyans
nan rechéch.

American FactFinder® ofri chema

kap:

= ofri yon prezantasyon rapid epi
Jjeneral sou rezilta yo,

= fe konparezon ant rezilta plizye
kote, epi

= ofri rezilta ki gen plis detay pou
moun ki fé rechech pi detaye.

www.census.gov/acs/www

Eske lapolis ak lot ajans federal
ka we repons mwen bay nan
sondaj la ?

Non. Biwo resansman an ap kenbe
enfomasyon w sekre. Ni lapolis ni
okenn tribinal ka we li. Pa gen moun
ki ka wé oubyen sevi ak repons ou yo
pou egzekisyon yon lwa.

Si nenpot anpwlaye biwo resansman
an dezobeyi lwa sa yo, moun sa a
ap gen yon gwo penalite kriminél ke
kongreé enpoze — moun lan ka pran
prizon pandan 5 an epi/oubyen ka
peye yon amann ki ka monte jis nan
$250 000 (Tit 13, kod ameriken,
seksyon 214, jan li modifye dapre tit
18, kod ameriken, seksyon 3559 ak
3571).

Mwen se granmoun, moun ki
andikape oswa mwen gen lot
pwobléem ki anpeche m reponn
kesyoneé sondaj pou kominote
ozetazini yo an. Kisa m ka fe ?

Ou ka chwazi yon lot moun pou moun
sa ede w, oubyen yon reprezantan
biwo resansman an ka swa rele

w oswa vini lakay ou pou | ede w
reponnn sondaj la. Moun ki chwazi
pou patisipe nan sondaj la ka rele
1-800-354-7271 pou jwenn moun ede
yo.

Pou n pwodui rezilta ki koréek, li

enpotan anpil pou tout adrés kay ki
chwazi patisipe nan sondaj la.

Ki kote m ap jwenn plis
enfomasyon sou sondaj pou
kominote ozetazini yo an ?

Gen plizyé fason pou w jwenn
enfomasyon sou sondaj pou kominote
ozetazini yo an :

Pou plis enfomasyon detaye, nou
mande w ale nan sit enténét nou an
nan : <www.census.gov/acs/www>
oubyen rele biwo resansman rejyonal
kote w rete a jan w weé | make la :

Biwo resansman rejyonal

Atlanta, GA
1-800-424-6974

Boston, MA
1-800-562-5721

Charlotte, NC
1-800-331-7360

Chicago, IL
1-800-865-6384

Dallas, TX
1-800-835-9752

Denver, CO
1-800-852-6159

Detroit, MI
1-800-432-1495

Kansas City, KS
1-800-728-4748

Los Angeles, CA
1-800-992-3530

New York, NY
1-800-991-2520

Philadelphia, PA
1-866-238-1374

Seattle, WA
1-800-233-3308

Tanpri rele nimewo sevis kliyantel
nou an si w gen kesyon sou rezilta
sondaj pou kominote ozetazini yo

an oubyen si ou ta renmen konnen
kijan w ka weé rezilta sondaj la :

301-763-INFO (4636)

www.census.gov/acs/www

Si w vle ou ka voye yon lét bay :
http://ask.census.gov
oubyen
nan lapos bay :

American Community Survey
U.S. Census Bureau
4600 Silver Hill Rd.

Washington, DC
20233-7500

